
El fervoja mondo 10/2018

Aŭstrio:                               En Aŭstrio estas borata Koralma tunelo

Marde, la 14-an de Aŭgusto 2018 okazis historia momento. Estis traborita suda tubuso de Koralma tunelo, kiu kunligos okcidenton de Stirio kun Malsupra Karintio, kio  okazis 1200 metroj sube de terfaco. Tiu ĉi 33 km longa Koralma tunelo fariĝos la plej longa tunelo en Aŭstrio.La tunelo apartenas al kerno de Koralma fervojo en Aŭstrio, kiu per investo de 5,4 miliardoj da eŭroj kunligos Graz kaj Klagenfurt. Tiuj ĉi du urboj nun estas reciproke atingeblaj per ĉirkaŭvojo kun transiro en Bruck an der Mur. Nuntempa veturtempo estas 3 horoj, post finkonstruo de 130 km longa Koralma fervojo veturtempo mallongiĝos al malpli ol unu horo. Origine oni planis ekspluatapertigon de la linio en la jaro 2024, nun oni parolas pri la jaro 2026, kio estas klarigata per konstruado en malfacilaj geologiaj kondiĉoj.

Daŭras ankaŭ konstrulaboroj en piedtunelo Semmering inter Glognitz en Malsupra Aŭstrio kaj Mürzuschläg en Stirio. En ekspluatadon estis enkondukita unua el du tunelaj bormaŝinoj, kiuj mezuras 120 metrojn kaj pezas 2500 tunojn. Nuntempe estas traboritaj ĉirkaŭ 3 km, tage oni sukcesas trabori 4-7 metrojn depende de geologiaj kondiĉoj. Danke al enkonduko de bormaŝinoj boradlongo povas kreski ĝis 15 metroj en tago. Finkonstruon de la tunelo oni supozas ankaŭ en la jaro 2026. Entuta longo estos 27 km kaj plej granda permesita rapido estos 230 km en horo. La tunelo reduktos vojaĝtempon el Vieno al Graz al unu horo kaj 50 minutoj de nunaj pli ol 2,5 horoj. 

Laboroj daŭras ankaŭ en okcidenta landparto, kie estas borata baza tunelo sub Brennero. Ankaŭ ĉi tie estas supozata finkonstruo en la jaro 2026.Temas pri la plej longa tunelo entute, kiu longos 55 km (kune ambaŭ partoj sur teritorioj de Aŭstrio kaj Italio).

Britio:                                        Unua trajno Hitachi por Britio    

Brita First Group mendis por “Trans Pennine Express” 19 dupartajn motortrajnojn Hitachi Rail. La unuaj veturilkompletoj forlasis produktan entreprenon en Japanio surmare en fino de duonjaro 2018. La trajnoj povas esti enkondukataj en ekspluatadon en duono de la jaro 2019. Ili estas destinitaj por kunligo de Manchester kun Leeds, Iork, Newcastle, kaj portas nomon “Nova 1”, havas maksimuman rapidecon 140 mph (225 km en horo). Trans Pennine Express krom tio mendis ĉe CAF 12 kvinpartajn elektrajn trajnkompletojn IC (serio 397)-Nova 2) kaj 13 kvinveturilajn trajnkompletojn kun movigo fare de lokomotivo (Nova 3).

                                                            (Laŭ Schweizer Eisenbahn Revue International 6 /2018)  

Germanio:                                   Siemens havas novan koncepton    

En Germanio komencis cele de testado trafiki pasaĝervagono en blua-blanka-griza farbado. Sur flankvando troviĝas surskribo “seeltuovo”. Gi estas nova sekurigilo de la firmao Siemens, kiu servu por pripenso pri nova koncepto de pasaĝervagonoj. Unu el demandoj de la nova koncepto estas, ĉu sela vagono havus materialojn, kiuj estas uzataj en aviatiko? La demandoj ĝis nun ne havas respondon. Kio konkreta estas intenco de la testado, la firmao ne volas anonci. La veturigilo estis prezentata en septembro ĉijara en la foiro Innotrans en Berlino. Pri ĝia evoluo  kaj testado partoprenas pli ol 100 personoj.

                                                       (Laŭ Schweizer Eisenbahn-Revue International, 6 2018).

Germanio:                 Deutsche Bahn perdas sian partoprenon en merkato   

Privatuloj en la jaro 2017 denove plialtigis sian partoprenon en fervoja trafiko malprofite de nacia trafikisto Deutsche Bahn (DB). Rezultas tio de raporto de la konzerno pri la jaro 2017, kiel publikis la ĵurnalo Handelsblatt. Tiel ekzemple en vartrafiko partopreno DB malkreskis de 75%  al ĉirkaŭ 60% (48 miliardoj da tunokilometroj). La konzerno pli anoncis, ke trafika povumo de vartrafiko kompare al jaro 2016, danke al konjunkturo kreskis pri  +1,8%. Laŭ indikoj de Federacia statistika oficejo kvociento de la fervojo (kaj de tio eliras ankaŭ DB), en vartrafiko kreskis de 17,4% en 2016 al 19% en la jaro 2017. Finajn rezultojn la Federacia statistika oficejo havos nur en oktobro 2018. 

                                                                                          (Laŭ Transportweb, 11.7. 2018) 

Germanio:                           Foiro Innotrans 2018 en Berlino                 

Ĉiun paran jaron Berlino gastigas aranĝon de eŭropa, aŭ pli bone de la monda signifo, la foiron Innotrans. La ĉijara aranĝo okazis en la tagoj 18a ĝis 21a Septembro en kutima areo de la berlina ekspoziciejo en okcidenta urboparto, kaj kiel ĉiam la tuta aranĝo estis dividita en du partojn. La unua en tegmentitaj haloj kun standoj de la unuopaj ekspoziciantoj, kaj la dua en ekstera spaco, kie estis ekspoziciataj relveturiloj el ĉiuj sekcioj iel kunligitaj kun reltrafiko, fervoja kaj urbtrafika.

La ĉijara aranĝo ne havis specialan temon, nek estis prezentata iu speciala novaĵo, nek en pasaĝera, nek vara trafikoj. Tio tamen ne signifas, ke la ĉijara foiro ne estis interesa kaj alportaĵa. Al ekstera spaco kiel ĉiam dominis veturiloj por pasaĝera trafiko, kaj kio estas tradicia, tiu  ĉi segmento estis reprezentata plejparte nur de veturilkompletoj por urba (metroo por Glasgovo, berlina Sbahn), alurba kaj longdistanca trafikoj. Krom aliaj estis ĉi tie reprezentata ankaŭ ĉeĥa Škoda Plzeň kun sia lokomotivo serio 102 kun veturilkompleto por bavara Műnchen – Nurnberg –  Express. Kaj nove ĉijare aperis ankaŭ elektrobusoj.

Vartrafiko estis reprezentata kiel de lokomotivoj, tiel kompreneble ankaŭ varvagonoj de diversaj tipoj, konstrukcioj kaj eluzo. Al speciale vartrafikaj lokomotivoj apartenas nur tri el ekspoziciataj, du en efektiva modifo ksj unu en interaktiva modelo.

Euro Dual de la firmao Stadler estas verŝajne unua plenvalora lokomotivo de dependa kaj  sendependa trakcioj en la mondo, ĉar “sub troleo” (ĉe alternkurentaj sistemoj) donas povumon ĝis 7 MW, kaj dum movigo fare de dizelelektra motoro 1800 kW, sed anoncataj estas ĝis 3 MW. La lokomotivo estas kompreneble sesradaksa kaj longa pli ol 23 metrojn, kaj prezentas interesan universalan solvon de trakcio por granda parto de eŭropa reto. Ekspoziciata veturilo estas  destinita por germana trafikisto HVLE. Dua lokomotivo estas Smarton de la firmao Siemens, kio estas plisimpligita (kaj tiukaze ankaŭ relative malplikosta) Vectron, kaj tiu nur por vartrafiko kaj nur por sistemo 15 kV;16,7 Hz. Per tiu ĉi (kaj pliaj simpligoj) estas ĝia uzado limigita nur por Germanio, tamen tio por produktanto donas elstaran komercan potencialon, ĉar Germanio prezentas la plejgrandan merkaton de liberaligita fervoja trafiko en Eŭropo entute. La tria lokomotiuvo estis Vectron Dual Mode, do denove elektra kaj motora, sed ĉi tie ekspoziciata nur en modifo de interaktiva modelo. Mendata povas fariĝi ekde fino de tiu ĉi jaro, kaj provizore nur en versio por Germanio, do same kiel pli alte priskribita Smarton. 

Triopon de liniotrafikaj lokomotivoj kompletigis Vectron MS (MultiSystem) por ÖBB, kio tamn estas universala versio de tiu ĉi lokomotivo, konvena prefere por longdistanca pasaĝertrafiko. Plie ĉi tie estis ekspoziciataj  kelkaj manovraj lokomotivoj , foje eĉ kun duenergia movigo. Ĉi tien apartenis ankaŭ iomete ekzotika turka lokomotivo DE 11000 por TCDD de fabrikistoj Tűlomsaş kaj Adelsan. Estis ĉi tie reprentataj ankaŭ ĉeĥa CZ Loko kaj ĉina fabrikisto CRRC.

En fako de varvagonoj estis ekspoziciataj tri interesaj novaĵoj. Varvagono kun komerca nomo TRANSANT evoluita en kunlaboro de aŭstra Rail Cargo Group kaj feruzino voestalpine 1. Temas praktike pri kvaraksa framo kun tre subtila firma konstrukcio ebliganta produkton en diversaj longoj kaj fikson de diversaj alkonstruoj por tuta vico de transportata varo; temas tiel pri alia varianto de evolua trendo divido de rulekipaĵo de ŝarĝspaco, kiun jam anaŭ jaroj komencis aŭstra firmao Innofreight. Sur ekspoziciata vagono estis fiksita ŝirmkovrila alkonstruaĵo (baŝo), kiu povus fariĝi alternativo al konvenciaj vagonoj de serio Habilns. La menciita Innofreight ĉi tie  prezentis novan varianton de sia duparta  InnoWagon, tiun ĉi fojon en plenumo 2x30 por transporto de pli pezaj varoj. Pro tio estis unu ĝia duono ekipita per alkonstruo por transporto de ladrulaĵoj kaj alia duono de cisterna alkonstruaĵo por transporto de malpuraĵoj, inkluzive de armaturoj sube de la vagono. Tria novaĵo estis senpolvigita, jam pli malnova solvo pri transportoj de konvenciaj remorkoj sur fervojo helpe de korboj instalitaj en kutimaj poŝvagonoj, kio estas novaĵo  kompare pli malnova solvo, postulanta vagonon de speciala konstruo. Tiuj ĉi depreneblaj korboj sub komerca nomo Nikrasa – ebligas vertikalan transkargadon de ŝoseaj remorkoj ne taŭigitaj por tia manipulado kaj prezentataj tiel interesan vojon, kiel alirigi fervojan transporton de remorkoj al autotrafikistoj, kiuj pro diversaj kialoj ne volas aŭ ne povas investi en intermodalajn teknologiojn. Ekspoziciata vagono apartenas al itala Mercitalia Intermodal kaj estas ekspluatata de ĝia filia firmao TX Logistik en transalpa transito. Tiu ĉi firmao estas ekskluziva ekspluatanto de tiu ĉi teknologio.

Ekspoziciata ĉi tie kompreneble estis tuta vico da aliaj veturiloj, al kiuj apartenis ankaŭ prototipo de kontenera vagono serio Sggrs de rusa vagonejo United Wagon Company (UWC). Tiu ĉi per tiu tipo de la vagono dezirus eniri en eŭropan normalŝpuran merkaton; unua paŝo estas ĝia antaŭnelongtempa certifiko fare de aprobita liveranto por DB. Plie tio estis InnoWagon ekipita de alkonstruaĵoj por transportoj de ligno en skandinava profilo, kiu estis ekspoziciata jam en lastjara  foiro Transport Logistic en Munkeno, diversaj cilindraj vagonoj, parte ankaŭ el produkto de Legios en Louny (Ĉeĥio), vagonoj por transporto de ladvolvaĵoj, por transportoj da ligno por inermodalaj transportoj, por transporto de aŭtomobiloj, por transportoj de varo postulanta ŝirmon antaŭ veteraj influoj, k.t.p. DB Cargo prezentis kelkajn siajn veturilojn de diversaj tipoj, krom alia por transportoj de aŭtomobiloj aŭ ladvolvaĵoj, aranĝitaj de diversaj konstrukciaj novaĵoj, plejparte el sfero de telematiko, ebligantaj on-line kontroladon de diversaj parametroj de vagonoj en ĉiutaga ekspluatado. Inter produktistoj estis reprezentita slovaka Tatravagonka Poprad, kiu iom post iom fariĝas unu el plej grandaj produktistoj de varvagonoj.  

Interna parto de la foiro estis plenigita de standoj kun reprezentantoj de ekonomio kaj komercaj firmaoj de la fako. Ne pretervidebla estis nombra kaj grandioza partopreno de la ĉinaj firmaoj, reprezentata de grandaj kaj efektaj standoj. Sian lokon ĉi tie havis ankaŭ firmaoj kun produkto kaj liverado de modernaj komunikadaj kaj telematikaj teknologioj. ETCS kun ankaŭ aŭtonomiaj gvidsistemoj. Tiuj ĉi estis sur libera spaco reprezentataj de unusola efektiva “3D” elmontraĵo, kiu estis aŭtonoma miniaŭtobuso de la firmao Lohr.

Ĉiukaze oni povas aserti, ke la ĉijara foiro Innotrans denove konfirmis signifon de okazaĵo prezentanta trendojn, kvankam ĉi tie aperis neniu revolucia novaĵo. Eble ĝuste danke al tio estas videbla, kiel evoluo sur eŭropaj reloj en estonta tempo evoluos. Per pli evolua ol revolucia vojo.

Aldonitaj fotoj. 1. Euro Dual Stadler ĉirkaŭata de la vizitantoj.

                          2. Stando de ĉina firmao CRRC, kiu okupiĝas de produktado de komponantoj kaj kompletaj

                               fervojaj veturiloj. 

                          3. Aŭstra varvagono TRANSANT kun baŝa alkonstruaĵo.

                                                                                 (Laŭ materialoj de ČD Cargo  kaj Cargovák 10/2018)

                                                                                                              Preparis Jindřich Tomíšek,

                                                                                                              grafike aranĝis Václav Nosek                                                              

